Chikamu chemapurisa anoita zvekuferefeta cheZimbabwe's Cen-
tral Intelligence Organisation (ClO) chinogona kunge chiine mukoto
wacho unochiwanisa mari, Sangano reThe Sentry rakaona kuda-
ro. Mashoko anogona kungoonekwa neveruzhinji anoratidza kuti
chikamu ichi cheCIO chinodzora kambani yeTerrestrial Holdings, in-
ova imwe yemakambani anoita zvekurimwa kwembanje, zvekugad-
zirwa kwemagetsi pachishandiswa simba rezuva, kuchera marasha,
zvekushanyirwa kwenzvimbo dzinoyevedza, uye zvemutambo wego-
rofu.

Pasinei nekuti mari zhinji dzeCIO dzinobva kubhajeti yenyika, chikamu
ichi—chine bazi racho rezvebhizimisi—changezve chichizivikanwa
nekuita mabasa ebhizimisi asiri echikamu chehurumende kuti chiz-
viwanise imwewo mari yekubhadhara zvimwewo zvinenge zvisiri
mubhajeti yacho.! Munguva yakapfuura, makambani emubatanidzwa
eClO aiita mabasa akasiyana-siyana akadai sekurima howa, kutenge-
sa vana venzou kunze kwenyika, nekuchera ngoda.

Kuratidza dandemutande remabhizimisi acho

Sangano reThe Sentry rakakwanisa kupa mhedziso yekuti veCIO va-
nogona kunge vachitungamirira makambani anoti Terrestrial Holdings
uye Terrestrial Mining nekuongorora mashoko anoratidza dandemu-
tande rekare remibatanidzwa yemakambani eCIO.



Mugore ra2018, aimbove mukuru-mukuru weClO General Happyton
Bonyongwe akapa humbowo kukomiti yeparamende yeParliamentary
Portfolio Committee nezvekambani inonzi Kusena Diamonds, iyo ve-
CIO vari varidzi vechimwe chikamu chayo.? ** % Paakasiya manotsi
ezvaaitaura paikwanisa kutorwa mifananidzo nemakamera, Bonyon-
gwe akabuditsazve pachena, asina kuzvironga, zita rekambani iy, ine
masheya anosvika 10% ekambani yeKusena inonzi: Chapel Mining.

Mufananidzo Wezviri Pasikirini wemapepa emashoko akaturwa na-
Happyton Bonyongwe sehumbowo pamberi pekomiti yeparamende
yeParliamentary Portfolio Committee on Mines and Energy, musi wa9

Kubvumbi, 2018.

Sangano reThe Sentry rakaongorora zvinyorwa zvemakamba-
ni ose ari maviri yeKusena uye yeChapel Mining, pamwe chete
nemundandanda wemishandirapamwe yekare yakaitwa neClO
namuzvinabhizimisi wekuChina nekuAngola anonzi Sam Pa. Zvi-
nyorwa zvakafayerwa izvi zvakaratidza mundandanda wemazita
emadhayirekita ekambani. Nekuenzanisa mazita emadhayirekita
aya nezvinyorwa zvekumatare, zvinyorwa zvekare, nezvimwewo,



takaona kuti kazhinji zvaiitwa nemapoka evanhu vanoita zvemari
vari muzvikamu zvehutungamiri hweClO uye nemapazi ezvemari
nemafambisirwo ebasa. Takabva taona makambani aripo izvezvi
ane madhayirekita akafanana neaimbova mumakambani aitun-
gamirirwa neClO kare uye aishandira ari pachivakwa chemahofisi
chakafanana muHarare: cheLivingstone House.

Kutaura zvazviri, sangano reThe Sentry rakawana mashoko eku-
ti makambani anoti Terrestrial Mining uye Terrestrial Holdings,
anowanikwa munhurikidzwa yechishanu neyechisere yechivak-
wa chelivingstone House, anoita seanotungamirirwa neClIO.
Kambani yeTerrestrial Mining neimwe yayo, yeWhitelime Mining,
yakapihwa nzvimbo huru yekuchera marasha inosvika mahekita
50,000 pedyo nelLake Kariba iri kumadokero kweZimbabwe, inova
nzvimbo iri pedyo nemafekitari mahombe ari kurongwa kuitwa uye
atoripo ayo anoshandisa simba remarasha.® "8 9 ' Nechekunop-
era kwegore ra2023, kambani yeTerrestrial Holdings yakaparura
webhusaiti yayo, ichizvitsanangura sekambani iri pasi pekambani
hombe iyo ine zvinangwa mumabasa ekuchera goridhe, marasha,
nelithium; kurima mbanje, kutengesa zvivakwa; zvekufambiswa
kwemashoko; zvesimba remagetsi anobva kuzuva nesimba remo-
to; zvekutakurwa kwezvinhu nekuitwa kwehurongwa hwazvo; uye
mabasa ekutakura vashanyi nemota munzvimbo dzinochengetwa
mhuka." Pavakabvunzwa nesangano reThe Sentry, kambani ye-
Terrestrial Holdings yakaramba kuti veCIO ndivo varidzi vayo asi
ndokuramba kudura mazita evane masheya mairi.



Mhedziso

Kuvapo kwedandemutande remabhizinisi anotungamirirwa ne-
ClO inyaya hombe nekuti chikamu ichi—icho chinonzi chine



zvachakaita pakutyisidzira vanhu munguva dzesarudzo—chinoda
kutungamirirwa pachitevedzwa zvido zveruzhinji, kusanganisira
kuongorora mafambisirwo emari uye nekuona kana chiri kushan-
da nenzira yejekerere, kuitira kuti vanhu vasambunyikidzwe. ' 1>
Kana vari muchikamu chekuchengetedzwa kwenyika vakava ne-
kumwewo kwavanozviwanira mari yavo zvinogona kukonzera kuti
vapengereke zviri nyore.™

Tsanangudzo izere yemaitiro akaita sangano reThe Sentry tsvak-
urudzo ino inowanika mumutauro weChirungu pawebhusaiti yedu
inoti: www.thesentry.org.



http://www.thesentry.org

